
«Հարկային մարմնի կողմից ռիսկային չափանիշների հիման վրա պետական բյուջեի հետ փոխհարաբերությունների ճշտության ստուգման ենթակա հարկ վճարողների ընտրության համակարգի կիրառման մասին» ՀՀ կառավարության որոշման նախագծի վերաբերյալ

	Առարկության,

առաջարկության հեղինակը
	Առարկության,

առաջարկության բովանդակությունը
	Ընդունման նպատակահարմարությունը

	1
	2
	3

	«Հարկային մարմնի կողմից ռիսկային չափանիշների հիման վրա պետական բյուջեի հետ փոխհարաբերությունների ճշտության ստուգման ենթակա հարկ վճարողների ընտրության համակարգի կիրառման մասին» որոշման նախագծի վերաբերյալ

	ՀՀ արդարադատության նախարարություն
	Որոշման նախագծի կապակցությամբ անհրաժեշտ է նկատի ունենալ ՀՀ Սահմանադրության 83.5-րդ հոդվածի 3-րդ մասի և «Իրավական ակտերի մասին» ՀՀ օրենքի 9-րդ հոդվածի 4-րդ մասի 3-րդ կետի պահանջները, որոնց համաձայն բացառապես ՀՀ օրենքներով են սահմանվում` իրավաբանական անձանց, ձեռնարկատիրական գործունեությամբ զբաղվող ֆիզիկական անձանց գործունեության նկատմամբ հսկողություն ու վերահսկողություն (այդ թվում` ստուգում, ուսումնասիրություն, տեսչական ստուգում) իրականացնելու դեպքերը, պայմանները և կարգը: Այսպես, որոշմամբ սահմանված հարկային մարմնի կողմից պետական բյուջեի հետ փոխհարաբերությունների ճշտության ստուգումների ընտրության կիրառման կարգի դրույթները կարող են դիտարկվել որպես ստուգումներ իրականացնելու դեպքեր, պայմաններ և կարգեր: Հիշյալ կարգի 2-րդ կետում խոսքը գնում է ստուգման ենթակա հարկ վճարողների ընտրության համակարգի սկզբունքների մասին, իսկ նույն կարգի 3-րդ կետում ստուգման ենթակա հարկ վճարողների ցանկի որոշման դեպքերի մասին: Նմանատիպ դրույթներ նախատեսված են նաև կարգի 4-րդ կետում, որը վերաբերում է ընտրանքի քայլերին, իսկ կարգի 5-րդ կետը վերաբերում է ռիսկայնության սանդղակավորմանը: Այդ առումով նպատակահարմար ենք գտնում որոշման նախագծի դրույթները սահմանել ՀՀ օրենքի նախագծի տեսքով, քանի որ հետագայում ՀՀ կառավարության որոշումն ընդունելուց հետո այն կարող է վիճարկվել դատական կարգով:   
	         ՀՀ վարչապետի հանձնարարությամբ  օրենքի նախագծով առաջարկվող կարգը դարձել է ՀՀ կառավարության որոշման նախագիծ (Դավիթ Սարգսյանի կողմից 29.07.09 N 02/23.2/5090-09  գրություն) 

	ՀՀ նախագահի աշխատակազմ
	Որոշման նախագծով հաստատվող կարգի 2-րդ մասի նախավերջին պարբերությամբ սահմանվում է, որ կարգի իմաստով փոքր հարկ վճարողներ են համարվում «Հաշվապահական հաշվառման մասին» ՀՀ օրենքի 2-րդ հոդվածով նախատեսված հարկային հաշվառման հատուկ կանոնակարգով առաջնորդվող 100 մլն. դրամ տարեկան հասույթի մեծությունը չգերազանցող հարկ վճարողները: Գտնում ենք, որ հարկային հաշվառման հատուկ կանոնակարգով առաջնորդվելու պահանջը այս պարագայում հիմնավորման կարիք ունի, քանի որ անհասկանալի է` հաշվապահական հաշվառման միջազգային ստանդարտներ կիրառող սուբյեկտներն ինչու պետք է դադարեն փոքր հարկ վճարողներ համարվել, եթե նրանք բավարարում են 100 մլն. դրամ տարեկան հասույթի մեծությունը չգերազանցելու պահանջը:


	Ընդունվել է

	
	Կարգի 8-րդ մասի ա) կետում, ինչպես նաև 9-րդ մասի ա) կետում ՙ3.1. կետի՚ բառերը անհրաժեշտ է փոխարինել ՙ3-րդ մասի ա) կետի՚ բառերով, իսկ 8-րդ մասի բ) կետում ՙ3.2. կետի՚ բառերը փոխարինել ՙ3-րդ մասի բ) կետի՚ բառերով:
	Ընդունվել է

	
	Նպատակահարմար ենք համարում կարգով նախատեսել պատահական ընտրանքի հիման վրա ստուգման նպատակով ընտրվող հարկ վճարողների թվաքանակի սահմանափակում: Օրինակ` դա կարող է սահմանվել հետևյալ կերպ` ՙպատահական ընտրանքի հիման վրա որպես ստուգման ենթակա հարկ վճարողներ ընտրվելու են ռիսկային չափանիշների հիման վրա ստուգման ենթակա հարկ վճարողների ընտրությունից հետո մնացած հարկ վճարողների թվաքանակի ոչ ավելի, քան 0,5%-ը (թիվը բերված է պայմանականորեն, կարող է լինել այլ տոկոս):
	Ընդունվել է

	
	Նպատակահարմար ենք համարում կարգով սահմանել նաև, թե որ դեպքերում և ինչ չափանիշներով պետք է առաջնորդվի հարկային մարմնի ղեկավարը` իր նախաձեռնությամբ ստուգման ենթակա հարկ վճարողներին ընտրելիս: Սահմանված չէ նաև որևէ քանակական սահմանափակում նշված իրավունքից օգտվելու առումով, ինչից հետևում է, որ հարկային մարմնի ղեկավարի հանձնարարությամբ ստուգման ենթակա հարկ վճարողների ցանկում կարող են հայտնվել անսահմանափակ քանակությամբ հարկ վճարողներ: Գտնում ենք, որ անհրաժեշտ է նախատեսել քանակական սահմանափակում:
	Ընդունվել է

	ՀՀ էկոնոմիկայի նախարարություն
	Առաջարկվել է հստակեցնել ՓՄՁ-ների ընտրանքի 0.8 գործակիցը: Առաջարկվել է դրա փոխարեն կիրառել ՓՄՁ-ի ընտրանքի առանձին կարգ:
	ՓՄՁ-ի ընտրանքի 0.8 գործակիցը նախատեսված է հայեցակարգում, իսկ օրենքի նախագծում ամրագրված է, որ փոքրերի ընտրման առանձին կարգը սահմանվելու է հարկային մարմնի ղեկավարի կողմից հաստատաված առանձին կարգով: 

	ՀՀ ֆինանսների նախարարություն
	Առաջարկվել է համապատասխանեցնել “Հաշվապահական հաշվառման մասին” ՀՀ օրենքի և “Ռիսկային չափանիշների հիման վրա ստուգման ենթակա հարկ վճարողների ընտրության համակարգի վերաբերյալ հայեցակարգի” նախագծի “փոքր հարկ վճարողներին” վերաբերող դրույթները: 
	Ընդունվել է 

Նախագծում կետը վերախմբագրվել է 

	
	Սկզբունքորեն անընդունելի է համարվել նախագծով սահմանված այն մոտցումը, որ պատահականության ընտրանքի համակարգչային ավտոմատ ծրագրով ընտրված հարկ վճարողները համարվում են “կարմիր” գոտում գտնվողներ և ենթակա են պարտադիր հարկային ստուգում:
	Չի ընդունվել; Պատահական ընտրանքի սկզբունքի էությունը կայանում է նրանում, որ այդ եղանակով ընտրված հարկ վճարողների մոտ պետք է կատարվի բյուջեի հետ փոխհարաբերությունների ճշտության ստուգում առանց լրացուցիչ ռիսկերի գնահատման արդյունքների: Ի տարբերություն ռիսկային չափանիշների հիման վրա ստուգման ենթակա հարկ վճարողների ընտրության սկզբունքի` պատահական ընտրանքի եղանակը հարկ վճարողների “զգոնությունը” չթուլացնող միջոց է: Պատահական ընտրանքի դեպքում լրացուցիչ գնահատման միջոցներ կիրառելու դեպքում  ըստ էության կիմաստազրկվի պատահականության սկզբունքը: Անհրաժեշտ է նկատի ունենալ նաև, որ այս սկզբունքը կիրառվելու է ռիսկային չափանիշների հիման վրա ընտրության սկզբունքից հետո և որպես կանոն տարածվելու է այն հարկ վճարողների խմբի նկատմամբ, որոնք պարբերաբար չեն համարվել ռիսկային: 

	
	Առաջարկվել է նախագծերում կատարել համապատասխան լրացումներ, համաձայն որի “դեղին” գոտում գտնվող հարկ վճարողները իրավունք կստանան ծանուցվելու նաև իրենց ցուցանիշների և գործունեության լրացուցիչ գնահատման արդյունքներով “կարմիր” գոտի տեղափոխվելու` հարկային ստուգման մասին:
	Լրացուցիչ քննարկման արդյունքներով նպատակահարմար է համրվել նախագծից հանել ծանուցումների մեխանիզմը և այդ առումով “դեղին ” գոտուց “կարմիր” գոտի տեղափոխվելու համար ծանուցումը նույնպես նպատակահարմար չէ, քանի որ այդ դեպքում  միանգամից հրապարկվում է ստուգման հանձնարարգիրը, որն էլ կհանդիսանա ծանուցում հարկային ստուգում սկսելու մասին:



	
	“Հայաստանի Հանրապետությունում ստուգումների կազմակերպման և անցկացման մասին” ՀՀ օրենքում փոփոխություն կատարելու մասին” ՀՀ օրենքի նախագծի վերնագրում “փոփոխություն” բառը փոխարինել “լրացում” բառով
	Ընդունվել է 

	
	Առաջարկվել է բոլոր նախագծերը համապատասխանեցնել “Իրավական ակտերի մասին” ՀՀ օրենքի 45-րդ հոդվածի 12-րդ մասի պահանջներին, համաձայն որի նորմատիվ իրավական ակտում բացատրություններ կամ ծանոթագրություններ չեն տրվում: Դրանց տեքստը տրվում է առանձին հոդվածների, մասերի, կետերի, ենթակետերի, պարբերությունների տեսքով: Նախագծերն ուժի մեջ մտնելու ժամկետներն անհրաժեշտ է համապատասխանեցնել միմյանց: 
	Օրենքի նախագծերում որևէ բացատրություններ կամ ծանոթագրություններ տրված չեն և համապատասխանում են “Իրավական ակտերի մասին” ՀՀ օրենքի 45-րդ հոդվածի 12-րդ մասի պահանջներին:



	ՀՀ ԿԱ ՊԵԿ «Ռիսկերի կառավարման, ստուգման ենթակա հարկ վճարողների ընտրողականության համակարգի ստեղծման և ներդրման» աշխատանքային խումբ
	Առաջարկվել է որոշումն ուժի մեջ մտնելը հետաձգել մինչև 2010 թվականի հոկտեմբերի 1-ը, քանի որ միջազգային փորձագետները հաստատել են այն փաստը, որ այս ծրագրի ներդրումը պահանջում է բավականին երկար ժամանակ ծրագրավորման տեսանկյունից:
	Ընդունվել է


� Նախկինում որոշման նախագիծը ներկայացված է ր « Հայաստանի Հանրապետությունում ստուգումների կազմակերպման և անցկացման մասին” Հայաստանի Հանրապետություն  օրենքում  փոփոխություն կատարելու մասին” ՀՀ օրենքի նախագծի անվանումով

